
Azərbaycanı dünyada 
məşhurlaşdıran “Möcüzələr adası” 

1949-cu ilin payız günlərinin birində Xəzərin coşqun dalğalarını ram 
edən qəhrəman Azərbaycan neftçilərinin gərgin əməyi öz bəhrəsini verib. 
Həmin dövr üçün əsl möcüzəyə bərabər ilk dəniz quyusu fontan vurub, 
“Qara Daşlar”ın köksünü dəlib çıxan “qara qızıl” çətin dəniz şəraitində ge-
cə-gündüz yorulmaq bilmədən çalışan neftçilərin üzünü ağardıb. 942 metr 
dərinliyində olan hasilat quyusunun istismara verilməsi ilə dünyada ilk dəfə 
açıq dənizdə neftçıxarmanın əsası qoyulub. Bununla da “qara qızıl”ın vətə-
ni sayılan Azərbaycanda neft sənayesinin yeni inkişaf mərhələsi başlanıb.

Qəhrəman Azərbaycan neftçilərinin bu 
şücaəti az müddətdə bütün dünyaya səs sa-
lıb. Təsadüfi deyil ki, həmin vaxt bir sıra 
xarici ölkələrin mətbuat səhifələrində bu 
barədə geniş məlumatlar dərc edilib, Azər-
baycanın alim və mütəxəssislərinin ya-
ratdığı möcüzəyə heyranlıq ifadə olunub. 
İnsan zəkasının şah əsəri olan Neft Daşları 
“möcüzələr adası”, “dünyanın səkkizinci 
möcüzəsi” adlandırılıb. Yeri gəlmişkən, 
Neft Daşları “Ginnesin Rekordlar Kitabı”-
na düşən ilk dəniz neftçıxarma məkanıdır. 
Avropada ilk dəfə olaraq dərinliyi 3 min 
183 metr, mailiyi 2 min 40 metr olan quyu 
isə qazma sürətinə görə rekord qazanıb.

Xatırladaq ki, “Neft daşları” yatağı 
Xəzər dənizində, Bakı şəhərindən 110 ki-
lometr şimal-şərqdə yerləşir. Burada ilk 
kəşfiyyat quyusunun qazılmasına 1949-cu 
il iyunun 24-də başlanıb. İstismar müddəti-
ni başa vurmuş “dvanov” gəmisinin qrunta 
batırılması yolu ilə yaradılmış süni buxta-
dan “Qala” lay dəstəsinə qazılan quyu no-
yabr ayının 7-də gündəlik 100 ton debitlə 
istismara verilib. Beləliklə, Azərbaycanın 
neft sehrbazları “Qara Daşlar”ın əsrlər 
boyu gizlətdiyi sirrin üstünü açmağa mü-
və൵əq olublar. 

1949-cu ilin soyuq, küləkli dekabr 
günlərində ilk quyunun buruğunu növbə-
ti qazma sahəsinə keçirən neftçilər böyük 
çətinliklə üzləşiblər. İlk baxışdan quyunun 
qazılmasına hazırlıq işləri olduqca çətin 
görünsə də, peşəkar neftçilərimiz bunun 
da öhdəsindən məharətlə gəlilər. Tanınmış 
neft biliciləri Sabit Orucov, Ağaqurban 

Əliyev və məşhur qazmaçı Yusif Səfəro-
vun təklifi ilə əlavə xərclərə və işçi qüv-
vəsinə yol vermədən daha 6 köhnə gəmi 
gətirilərək ərazidə süni ada yaradılıb. Belə-
liklə, sonradan neftçilərin “Yeddi gəmi 
adası” adlandırdıqları ərazidə ikinci kəş-
fiyyat quyusunun qazılmasına başlanılıb. 
1950-ci ilin birinci yarısında bu quyunun 
da uğurla istismara daxil edilməsi ilə “Neft 
daşları” rayonunda karbohidrogen ehtiyat-
larının mövcudluğu tam sübuta yetirilib. 
Bununla da, yataqda kəşfiyyat-qazma və 
tikinti işləri geniş vüsət alıb. 1951-ci il fev-
ralın 18-də isə neftlə dolu ilk tanker sahilə 
yola salınıb. dətin dəniz şəraitində çalışan, 
dalğalarla üz-üzə qalan qəhrəman neftçilə-
rimiz bir neçə ildən sonra “Neft Daşları” 
yatağında, polad dirəklər üzərində əfsanəvi 
bir məkanın ² yeni qəsəbənin bünövrəsini 
qoyublar. 

Ötən müddətdə “möcüzələr adası”nda 
insan əli ilə əsl xariqələr yaradılıb, neft-
çilərin normal işləməsi və istirahəti üçün 
misilsiz işlər görülüb. Belə ki, 1950-ci 
illərdə tirlər üzərində salınmış 2 qəsəbə-
də 24 ədəd iki mərtəbəli yataqxana bina-
sı və digər lazımi sosial obyektlər tikilib. 
1975-ci ildən başlayaraq süni adada 5 ədəd 
beşmərtəbəli və 2 ədəd doqquz mərtəbəli 
yataqxana binası, beşmərtəbəli idarə bi-
nası, mədəniyyət sarayı, çörək zavodu, 
xəstəxana, idman meydançası, mağazalar, 
kitabxana, yeməkxana və başqa obyektlər 
tikilərək neftçilərin sərəncamına verilib. 

Burada polad dirəklər üzərində 200 ki-
lometrə yaxın estakada salınıb, 333 istehsal 

meydançası quraşdırılıb, 100 kilometrlərlə 
neft, qaz və su kəmərləri çəkilib. Beləliklə, 
Xəzərin qoynunda polad dirəklər üzərində 
salınmış gözoxşayan çoxsaylı estakadalar 
Azərbaycan neftçiləri üçün əsl sınaq, hünər 
meydanına çevrilib. Təkcə onu qeyd etmək 
kifayətdir ki, “Neft daşları” yatağından in-
diyədək, təqribən, 180 milyon ton neft və 
14 milyard kubmetrdən çox təbii qaz hasil 
olunub. Bütün bu nəticələr isə dərin insan 
zəkasının, insan əməyinin nəticəsidir.

Ötən əsrin 70-ci illəri isə “Neft daşları” 
yatağının inkişafında “qızıl dövr” kimi xa-
rakterizə olunur. Təsadüfi deyil ki, həmin 
dövrdə üç dəfə “möcüzələr adası”na səfər 
edən ümummilli lideri Heydər Əliyev Neft 
Daşlarını Azərbaycanın çoxmillətli zəhmət 
adamlarının əmək qəhrəmanlığına ucaldıl-
mış möhtəşəm abidə kimi dəyərləndirib.

Azərbaycan neft sənayesini yeni in-
kişaf mərhələsinə ucaldan Prezident  
İlham Əliyev də Neft Daşlarını Azər-
baycan xalqının, Azərbaycan dövlətinin 
ayrılmaz bir dəyəri, çox gözəl inkişaf nü-
munəsi kimi xarakterizə edib. Dəniz şə-
raitində müasir infrastruktura malik isteh-
salat “şəhəri”nə çevrilən Neft Daşlarının 
öz inkişafının yeni mərhələsini yaşadığını 
vurğulayan dövlətimizin başçısı yatağın 
zəngin ehtiyatlarının bundan sonra da uzun 
illər ölkəmizin iqtisadi potensialının güc-
ləndirilməsinə və xalqımızın həyat səviy-
yəsinin daha da yaxşılaşdırılmasına xidmət 
edəcəyini bildirib.

Yeri gəlmişkən, Azərbaycan dəniz neft 
sənayesinin flaqmanı sayılan “Neft daş-
ları” yatağı işlənmənin son mərhələsində 
olmasına baxmayaraq, burada çıxarılması 
mümkün olan ehtiyatlar hələ tükənməyib. 
Təsadüfi deyil ki, Azərbaycan Preziden-
ti İlham Əliyev bir neçə il bundan qabaq 
“Neft daşları” yatağında illik hasilatın 
1,2 milyon tona çatdırılmasını neftçilərin 
qarşısında mühüm bir vəzifə kimi qoyub. 
Dövlət başçısının tapşırığından irəli gələn 
məslələrin həlli istiqamətində görülən işlə-
rin nəticəsidir ki, qocaman “Neft daşları” 
yatağı indi özünün yeni yüksəliş dövrünü 
yaşayır.

Bu gün “möcüzələr adası”nda çalışan 
4 minədək insanın normal yaşayışı və fəa-
liyyəti üçün hər şey var. Ən başlıcası isə, 
çətin dəniz şəraitində çalışan neftçilər get-
dikcə artmaqda olan dövlət qayğısını daha 
çox hiss edirlər. Bütün bunlar şərəfli peşə 
sahiblərində ölkənin, onun neft sənayesi-
nin gələcək inkişafına inamı artırır, onları 
yeni-yeni nailiyyətlərə ruhlandırır. Elə ilin 
əvvəlindən uğurlu start götürən neftçilər 
özlərinin ikinci evi saydıqları Neft Daşları-
nın 75 illik yubileyini də uğurlu texniki-iq-
tisadi göstəricilərlə qeyd edirlər.

Naxçıvan xəbərləri
Müvəkkil bankların sayı artıb

Naxçıvan Muxtar Respublikasının İq-
tisadiyyat Nazirliyi yanında Sahibkarlığın 
İnkişafı Fondu müvəkkil kredit təşkilatla-
rının sayını artırıb.

Bu haqda “Xalq qəzeti”nə Sahibkarlı-
ğın İnkişafı Fondundan məlumat verilib. 
Məlumatda bildirilir ki, müvəkkil bankla-
rın siyahısına “Azər-Türk Bank” və “Bank 
Respublika” ASC-lər əlavə olunub, onların 
sayı 3-dən 5-ə çatıb.

Fond həmçinin 1 bank olmayan kredit 
təşkilatı (BOKT) ilə sahibkarlıq subyektlə-
rinin güzəştli şərtlərlə maliyyələşdirilməsi 
üçün əməkdaşlıq edir.

Energetika xidmətinin 
ixrac payı artır

İqtisadi İslahatların Təhlili və Kom-
munikasiya Mərkəzi 2024-cü ilin yanvar–

sentyabr ayları üzrə qeyri–dövlət ixracatçı 
subyektlərin reytinqində ölkəyə ən çox gə-
lir gətirən ilk 10 şirkətin və qurumun adla-
rını açıqlayıb. 

Qeyri-neft sektoru üzrə ixrac əməliy-
yatlarında iştirak edən dövlətə məxsus olan 
şirkətlərin siyahısında Naxçıvan Muxtar 
Respublikası Dövlət Energetika Xidmə-

tinin də adı var. Dövlət Energetika Xid-
mətindən verilən məlumata görə, qurum 
tərəfindən 2024-cü ilin yanvar–sentyabr 
ayları ərzində 386 815 921 kVtsaat enerji 
istehsalı həyata keçirib. Xidmət yerli enerji 
resurslarından səmərəli istifadə edərək bu 
potensialın daha da artırılmasını hədəflə-
yib. 

Sumqayıtda gübrə 
zavodu yaradılır

Azərbaycan və Türkiyə birgə ka-

pitallı “Elba Chem” QSC-yə İqtisadi 
Zonaların İnkişafı Agentliyinin idarə-
çiliyində olan Sumqayıt Kimya Səna-
ye Parkının rezidenti statusu verilib. 
Bununla da, parkın rezidentlərinin 
sayı 41-ə çatıb.

Yeni şirkət sənaye parkının ərazisində 
illik istehsal gücü 10 min ton olan kalium 
sulfat (gübrə) istehsalı zavodu inşa edəcək. 
İnvestisiya dəyəri 10,2 milyon manat olan 
layihə çərçivəsində 50-dən çox iş yerinin 
yaradılması planlaşdırılır. Müəssisədə is-
tehsal olunacaq məhsulların daxili bazara 
satılması ilə yanaşı, ixracı da nəzərdə tu-
tulur.

Sənaye zonalarına 6,8 
milyard manatlıq yatırım
Bu ilin yanvar±sentyabr aylarında İqtisadi Zonaların İnkişafı Agent-

liyinin idarəçiliyində olan sənaye zonalarına 223 milyon manat investisi-
ya yatırılıb. Bunun da hesabına 500-dək daimi iş yeri yaradılıb.

Xatırladaq ki, 2013-cü ildən indiyədək 
sənaye zonaları üzrə ümumi investisiya 
həcmi 7,88 milyard manat təşkil edən 156 

sahibkarlıq subyektinə rezident statusu ve-
rilib. Sahibkarlar tərəfindən sənaye zonala-
rına 6,8 milyard manatdan çox investisiya 

yatırılıb və 10,5 mindən çox daimi iş yeri 
yaradılıb.

Xəzərin Azərbaycan sektorunda yerləşən “Azəri-Çıraq-Günəşli” ya-
taqlar blokunun kəşfiyyatı, işlənməsi və hasilatın pay bölgüsü sazişinin 30-
cu ildönümü konsorsium iştirakçıları üçün uğurlu texniki-iqtisadi göstə-
ricilərlə əlamətdar olub. “BP-Azərbaycan” şirkətinin 2024-ci ilin 9 ayının 
nəticələrinə dair hesabatına əsasən, yanvar-sentyabr aylarında konsorsi-
um iştirakçıları “Azəri-Çıraq-Günəşli” layihəsinin əməliyyat tədbirlərinə 
402 milyon dollar, əsaslı məsrəÀərinə isə 968 milyon dollar xərcləyiblər. 

Bildirilib ki, bu il AdG yataqlar blo-
kunda yeni 4 ölçülü yüksək dəqiqlikli 
dənizdibi qovşaqlarla seysmik tədqiqat 
proqramına başlanılıb. “Balaxanı” və “Fa-
silə” lay dəstlərinin tədqiqinə yönəlmiş bu 
proqram seysmik mənbənin altında 740 
kvadratkilometr, qəbuledicilərin altında isə 
507 kvadratkilometr əraziləri əhatə edir. 
Proqramın ümumi dəyərinin, təxminən, 
370 milyon ABŞ dolları, icra müddətinin 
isə 5 il (2024-2028) olacağı planlaşdırı-
lır. Xatırladaq ki, tədqiqatın əhatə edəcə-
yi ərazi, aparılacaq işlərin ümumi dəyəri 
və müddəti baxımından bu layihə BP-nin 

dünyada indiyədək həyata keçirdiyi ən 
böyük seysmik məlumat toplama proqra-
mıdır. Seysmik tədqiqatlar üzrə bu il üçün 
nəzərdə tutulmuş iş həcmi artıq təhlükəsiz 
şəkildə və qrafikdən əvvəl tamamlanıb. 
Hazırda isə əldə olunmuş məlumatların 
emalı davam edir. 

BP şirkəti və tərəfdaşları bu ilin birinci 
rübündə “Yeni əsrin müqaviləsi” adlandırı-
lan neft layihəsi çərçivəsində mühüm uğu-
ra imza atıblar. Belə ki, aprelin ortalarında 
AdG yatağında quraşdırılmış sayca 7-ci 
platformadan ilk neft əldə olunub. “Azə-
ri-Mərkəzi-Şərqi” (ACE) platformasından 
neft hasilatına ötən ilin sonunda bu qurğu-
dan qazılmağa başlanmış birinci quyunun 
istismara daxil edilməsi ilə start verilib. 
Platformada hazırda iki quyudan gündə, 
təxminən, 19 min barel neft hasil olunur. 
Bu ilin sonuna kimi daha bir hasilat qu-
yusunun istismara verilməsi planlaşdırılır. 
Bununla da, ACE-dən hasilatın tədricən 
artaraq ilin sonuna gündə, təqribən, 24 min 
barelə çatacağı gözlənilir.

2024-cü ilin 9 ayında “Azəri-dıraq–
Günəşli” yataqlar blokundan neft hasilatı 
sabit, təhlükəsiz və etibarlı şəkildə da-
vam etdirilib. İlin ötən dövründə AdG-də, 
ümumilikdə, 147 neft hasilat quyusu, 47 su 
injektor quyusu və 8 qaz injektor quyusu 
istismarda olub. Yanvar-sentyabr aylarında 
7 hasilat platforması vasitəsilə gündə orta 
hesabla 339 min barel və ya ümumilikdə, 
təxminən, 93 milyon barel, yəni 13 milyon 
ton neft çıxarılıb. hmumi hasilatın 23 min 
bareli “dıraq”, 96 min 500 bareli “Mərkəzi 
Azəri”, 75 min 500 bareli “Qərbi Azəri”, 
51 min bareli “Şərqi Azəri”, 57 min 400 
bareli “Dərinsulu Günəşli”, 29 min 100 
bareli “Qərbi dıraq” və 6 min 500 bareli 
“Azəri-Mərkəzi-Şərqi” platformalarının 
payına düşüb. 

AdG-də neft hasilatının sabit saxlanıl-
ması məqsədilə konsorsium iştirakçıları 
tərəfindən qazma əməliyyatları da nəzərdə 
tutulmuş qrafikə uyğun davam etdirilib. 
Belə ki, ilin əvvəlindən müqavilə sahəsin-
də 11 neft hasilatı, 2 su və şlamların yeni-
dən laya vurulması üçün 1 quyu tamamla-
nıb. 

Məlum olduğu kimi, “Əsrin müqa-
viləsi”nin şərtlərinə əsasən, “Azəri-dı-
raq-Günəli” yataqlar blokundan xam neftlə 
bərabər çıxarılan səmt qazı təmənnasız ola-

raq Azərbaycan hökumətinə təhvil verilir. 
Bu ilin üç rübü ərzində Səngəçal termina-
lından, həmçinin “Neft Daşları”ndakı qur-
ğu vasitəsilə gündə orta hesabla 6,5 milyon 
kubmetr, ümumilikdə, isə 1,8 milyard kub-
metr səmt qazı Azərbaycanın qazpaylayıcı 
sisteminə ötürülüb. Hasil edilən səmt qazı-
nın qalan hissəsi təzyiqi saxlamaq məqsə-
dilə yenidən kollektora vurulub. 

AdG yatağındakı sərbəst təbii qaz eh-
tiyatlarının kəşfiyyatı, qiymətləndirilməsi, 
işlənməsi və hasilatı ilə bağlı işləri irəlilət-
mək məqsədilə 2024-cü il sentyabrın 20-
də mövcud hasilatın pay bölgüsü sazişinə 

yeni bir əlavə imzalanıb. AdG yatağının 
sərbəst təbii qaz ehtiyatlarının isə 4 trilyon 
kub futadək olması ehtimal edilir. Sözüge-
dən sənədə uyğun olaraq SOCAR və AdG 
tərəfdaşları sərbəst təbii qaz laylarının iş-
lənməsi üçün növbəti fəaliyyətləri planlaş-
dırırlar. Bu işlərin bir hissəsi kimi hazırda 
iki prioritet laydan qaz hasil etmək məqsə-
dilə “Qərbi dıraq” platformasından ilkin 
quyu qazılır. Həmin quyu hasilat vasitəsilə 
qiymətləndirmə aparmağa imkan yarat-
maq və bunun əsasında da gələcək işlən-
mə planlarını qurmaq baxımından olduqca 
əhəmiyyətlidir. Bu quyudan qaz hasilatına 
isə 2025-ci ildə başlanılacaq. 

2024-cü ilin yanvar–sentyabr aylarında 
AdG və “Şahdəniz” yataqlarından neft və 
kondensatın sualtı boru kəmərləri vasitə-
silə Səngəçal terminalına göndərilməsi 
davam etdirilib. Ötən 9 ayda terminaldan 
166 milyon barel neft və kondensat ixrac 
olunub. Bunun da 165 milyon bareli Ba-
kı-Tbilisi-Ceyhan, 1 milyon bareli isə Ba-
kı-Supsa kəmərlərinin payına düşüb. 

Xam nefti dünya bazarına çıxaran 
Bakı–Tbilisi–Ceyhan (BTC) əsas ixrac 
boru kəməri də fəaliyyətini uğurla davam 
etdirib. “BP-Azərbaycan” şirkətinin 2024-
cü ilin 9 ayının nəticələrinə dair hesabatına 
əsasən, konsorsium iştirakçıları tərəfindən 
BTC üzrə əməliyyat tədbirlərinə 104 mil-
yon dollar, əsaslı məsrəflərinə isə 28 mil-
yon dollar xərclənib. 

Hesabat dövründə BTC vasitəsilə ixrac 
olunmuş təqribən 22 milyon ton xam neft 
və kondensat Ceyhan terminalında 229 
tankerə yüklənərək dünya bazarlarına yola 
salınıb. Bütövlükdə isə, 2006-cı ilin iyun 
ayında istismara verilmiş 1768 kilometr 
uzunluğunda olan BTC kəməri ilə 2024-cü 
ilin sentyabr ayının sonunadək, təqribən, 
583 milyon tondan çox (4,4 milyard barel) 
xam neft nəql edilib. Həmin neft həcmləri 
Ceyhanda 5786 tankerə yüklənərək dünya 
bazarlarına göndərilib. 

Hazırda BTC əsas ixrac boru kəmə-
ri, əsasən, Azərbaycandan AdG nefti və 
“Şahdəniz” yatağından çıxarılan kon-
densatı daşıyır. Bundan əlavə, adıçəkilən 
kəmər vasitəsilə Qazaxıstan və Türkmənis-
tan, eləcə də SOCAR-a məxsus digər neft 
həcmləri də nəql olunur. 

10 ayda 188 milyon manatdan 
çox güzəştli kredit 

2024-cü ilin yanvar-oktyabr ayla-
rında İqtisadiyyat Nazirliyi yanında 
Sahibkarlığın İnkişafı Fondu tərə-
findən ölkə üzrə 4 min 724 layihənin 
maliyyələşdirilməsinə 188,2 milyon 
manat güzəştli kredit verilib.

Fondun məlumatına görə, verilmiş kre-
ditlər hesabına 3 min 544 yeni iş yerinin 
yaradılması nəzərdə tutulur.

AÇG layihəsinin  
9 aylıq uğurları

Səhifəni hazırladılar�  
Vaqif BAYRAMOV, 

Mirbağır YAQUB=ADΨ 
 XQ

Neft Daşları ± �5

Admin
Машинописный текст

